
An dizze dienst warkt met: 
 
Ina Lubbers 
Greet Oosterveld 
George de Roo 
 
organist: Geert Jan Pottjewijd 

 



ORDE VAN DIENST 

 
Welkom 
 
Gemiente giet staon 

 
Zingen: O God now wij hier samenkomen (mel. lied 248) 
  
1 O God now wij hier samenkomen 
op dizze dag in dizze kark, 
laot now Oen geest oes binnen stromen, 
God, open oens hart en maak oes stark. 
 
2 Opdat de woorden die wij heuren, 
opdat de taol die wij verstaon, 
veule dieper giet dan oenze oren 
en in oens hart zal binnen gaon. 

 
Groet 
 
Genaode is met oens en vrede van God, oense Vader 
En van Jezus Christus, de Heer 
Amen 
 

Bemoediging 
 
Oense hulp is in de naam van de Heer 
Die hemel en eerde maakt hef 
Die trouw blef tot in eeuwigheid 
En het wark van zien haanden niet lös lat. 
 
 
 
 
 
 
 
 
 
 

2 



Drumpelgebed 
 
Eeuwige oense God, die wij nooit zien hebt, 
Zie oens hier staon 
Wij die van je heurd hebt, 
Heur oens an 
Je naom is da’j mèns’n helpt,  
wees oense hulp,  
En da’j alles maakt hebt, 
maak alles nei 
En da’j oens bij name kent,  
Lèer oens je kennen 
Die Bron van leven nuumt wordt 
Doe oens wèr leev’n 
Die zegt hef: Ik zal ‘d er wezen 
Wees hier bij oens. 
 
Gemiente giet zitten 

 
Zingen: Galmt eerdriek oet je lof an God (mel. psalm 100) 
 
1 Galmt, eerdriek, oet je lof an God, 
dient Hum met bliedschup iederbod. 
Komt, noadert dan tot veur zien troon, 
Zingt Hum een lied op hoge toon. 
 
2 Weet dan veur zeker: God is Hij. 
Hij meuk oes en van Hem bin wij, 
Zien volk, de schaopen die Hij weidt, 
Doar Hij van holdt en die hij leidt. 
 
3 Komt met een daanklied deur de poort 
zien hof in met een jubelwoord. 
En heft veur Hum een loflied an: 
zegent zien naam, nou en verdan. 
 
4 Want God de Heer is groot en goed. 
Zien gunst is aaid in overvloed. 
Zien goedheid is as mörgendauw: 
elk nei geslacht gef Hij zien trouw. 

Gebed um ontferming 
 
Kyrië: (mel. lied 281) 
 
1 Wij zuukt hier naor dien angezicht, 
God hol dien oog toch op oens richt: 
Kyriëeleison!  
 

2 De vraogen nusselt in oens hart. 
God haal het duuster oet de war 
Kyriëeleison!  
 
3 Ontvlam in oens en vuur oens an 
met troost van Dij kun wij verdan: 
Kyriëeleison!  
 

4 Begrèns de èndelose nacht van 
wel gien mörgen meer verwacht:   
Kyriëeleison!  
 
5 En as het duuster oes verrast, 
hol oens dan met Oen goedheid vast. 
Kyriëeleison!  
 
6 Het lied van wel oens veur gaon bint 
röp op dat wij vandage zingt: 
Kyriëeleison!  
 
Zingen: gloria: 1 en 2 (mel. lied 868) 
 
1 Lof veur de Heer, de almachtige Keuning van d’ere 
Laot oens naor hartelust zingen en mooi musiceren. 
Komt almaol saam, psalmzingt de heilige naam, 
Priest al wat aodemt, de Here. 
 
2 Lof veur de Heer: Hij bescharmt met zien liefde je leven, 
Boven de bargen hef hij oens op vleugels verheven. 
Hij die je leidt, zodat je hart zuk verneit, 
Hij hef zien woord an je geven. 
 

Gebed van de zundag 

1e lezing: Prediker 1: 2-11,   Alles is wiend 
 

- Moment van stilte 
 
Zingen: Hij die spreuken hef een woord dat giet (mel. lied 362) 
 
1 Hij die spreuken hef een woord dat giet  
Een tocht deur de woestijn, een weg ten leven, 
Een speur van locht dat as een handschrift stiet  
Tegen de zwartste hemel aneschreven: 
Hij schept oens hier een neie mörgentied, 
Hij rup oens an: “Ik zal oe niet begeven”. 
 
2 Van Oe is dizze wereld, dizze tied. 
Ie hebt oen stem tot op vandaeg doen klinken. 
Oen naem is hartstocht veur gerechtigheid 
Oen woord de bron waoruut wij drinken. 
Ie die tot hiertoe oense toekomst zijt- 
Dat wij niet in vertwiefeling verzinken. 
 

2e lezing: Prediker 3: 1-8,  Alles hef zien tied 
 

- Moment van stilte 
 
Zingen: In ’t lawaai dat u moes hen is (mel. lied 283) 
 
1 In ’t lawaai dat um oens hen is, 
in de sturms van dizze tied, 
zuuk wij naor het zachte soezen 
van het woord, dat mak oens blied. 
 
2 En van allerwegen kommen 
drinkend oet de iene wel 
bid wij daor um neie dreumen 
en de zun as metgezel. 
 
3 Want wij mènsen op de eerde 
wordt zo muu van duusternis. 
As Gods stem de tied niet keerde, 
sleupen wij tot ’t end der is. 

4 Laot dien dauw van vrede dalen 
in de voren van de tied. 
Breng oens samen in de stralen 
van Dien goedheid, wereldwied. 
 

3e lezing: Prediker 5: 9-19,  Riekdom is leegte 
 

- Moment van stilte 
 

Zingen: Zolang er meinsen bint op aerde (mel. lied 981) 
 
1 Zolang er meinsen bint op aerde,  
Zolang de aerde vruchten gef,  
Zolang bin ie oens aller Vaeder,  
We danken oe veur al wat leeft.  
 
2 Zolang de meinsen woorden spreken.  
Zolang we veur mekaer bestaot,  
Zolang zul Ie oens niet ontbreken,  
We danken Oe in Jezus’ naem.  
 
3 Ie voedt de veugels in de bomen,  
Ie kleedt de bloemen op het veld,  
O heer Ie bint mien onderkomen  
En al mien daegen bint eteld.  
 
4 Ie bint oens locht, oens ieuwig leven.  
Ie redt de wereld van de dood.  
Ie hebt oen Zeun an oens egeven,  
Zien lichaam is het levend brood.  
 
5 Daorum mut alles Oe anbidden,  
Oen liefde hef het veurt ebracht,  
Vaeder Iezolf bint in oens midden,  
O Heer, we bint van Oen geslacht.  
 

4e lezing: Prediker 9: 7-11,  Geniet van oen leven 
 

Orgelspel 

Zingen:  Alles wat aodem hef love de Here (mel. lied 146c) 
 
1 Alles wat aodem hef love de Here, 
Zinge de lof van Israëls God! 
Zolaank ik hier in het locht mag verkeren, 
Roem ik Zien liefde en pries mien lot. 
Die lief en ziel e.schaoepnhef 
Worde geleufd deur al wat leeft 
Halleluja, halleluja. 
 
2 Vorsten bint mènsen uut eerde geboren, 
Zij keert iens tot de eerde weer. 
Riekdom en macht, het giet alles verlören, 
Gien ien denkt an hun daoden meer. 
Machtigen wankelt in hun waan, 
Roepen wij dan de Here aan 
Halleluja, halleluja. 
 
3 Welgelukzalig is ieder te nuumen, 
Die Jacobs God as helper hef. 
Wat zul hen schaden, wie zul hum verdoemen, 
Die dag an dag met Christus leeft? 
Wie bij de Heer te raode gaot, 
die stiet Hij bij mit raod en daod.  
Halleluja, halleluja 
 
 

Dienst van gebeden 
 

- Dankgebed 
nao het “Doarum bidde wij” zing wij samen: 

 
“Heer oenze God wij bidt tot Je: verheur oens”. (mel. lied 367c) 

 
- Stil gebed 

 
 
 
 
 
 

7 



- Oenze Vader 
 
Vader in de hemel, laot Je naam heilig worden, 
Laot Je keuningkriek komen, 
Laot Je wil gebeuren op de aarde zoas in de hemel 
Geeft oens oens daaglijks brood 
En vergeef oens oenze schuld 
Zoas ok wij vergeeft wie bij oens in de schuld stiet. 
En breng oens niet in verleiding, 
Mar verlös oens van de kwaoje macht. 
Want van Je is het keuninkriek 
En de kracht en de heerlijkheid in der eeuwigheid. Amen 
 

Collectes  
 
Zingen: Non wij hier vort gaot vraogt wij an God (mel. lied 423) 
 
1 Non wij hier vort gaot vraogt wij an God: 
gao met dien locht veur oes an! 
Non wij  hier vort gaot wens ik je toe; 
gao met God, vaja con Dias en à Dieu 
 
2 Veur wel oes lief bint vraogt wij God: 
gao met dien locht veur heur an! 
Al oeze vrunden wenst wij veul vree: 
gao met God, vaja con Dias en à Dieu 
 
3 Veur alle mènsen hier in oes dorp: 
good gaon en vree in elk hoes. 
Veur al wel kwammen under dit dak: 
gao met God, vaja con Dias en à Dieu 

Gemiente giet staon 

 
Zegenbede 
 
Gaon wij dan van hier,  
Ieder naor zien eigen huus en eigen levensopdracht. 
In het besef van oens eigen verantwoordelijkheid 
Veur de wereld en heur noden. 
 
Zegen 
 

Zingen: Amen, amen, amen. 

Drents volkslied 
 
1 Ik heb oe lief mien eigen laandtien, 
mien olde Drenthelaand. 
‘k Hol van de eenvoud in oen schoonheid, 
‘k heb oe mien hart verpaand. 
Mien take valt mij lichte, 
want steeds blef an mien zied, 
de geest van ’t olde Drenthe, 
daorum vergeet ‘k oe niet. 
 
 
2  ‘k Heur nog de heldre schaopenklokkies  
bij ’t zinken van de zun, 
as schaopies keerden van de heide, 
as moeder veur oes zung. 
O, kon ‘k nog iemmaol heuren 
dat lied in ’t schemeruur, 
en vaders mooi verhaaltien 
bij ’t vrolijk knappend vuur. 
 
 
3 Die beelden uut dat gries verleden 
bin ‘k nooit weer kwiet eraakt. 
Bij al de stried die ‘k hebbe streden 
hebt ze mij stark emaakt 
Daorum van haarte dankbaar 
zing ‘k oe mien schoonste lied. 
Mien eigen olde Drenthe, 
vergeten kan ‘k oe niet! 
 
 
Nao de dienst is er koffiedrinken 

     Samen bouwen, 
                      kerk voor het dorp 
 
 
 
 
 
 
 
 



 


